
ଵିଷ୍ଣୁପତ୍ନି  ଜଗନ୍ମାତଃ  ଵିଷ୍ଣୁଵକ୍ଷସ୍ଥଲସ୍ଥିତେ  ।
ପଦ୍ମାସନେ  ପଦ୍ମହସ୍ତେ  ପଦ୍ମାଵତି  ନମୋଽସ୍ତୁ  ତେ  ॥  1 ॥

ଵେଂକଟେଶପ୍ରିୟେ  ପୂଜ୍ୟେ  କ୍ଷୀରାବ୍ଦିତନୟେ  ଶୁଭେ  ।
ପଦ୍ମେରମେ  ଲୋକମାତଃ  ପଦ୍ମାଵତି  ନମୋଽସ୍ତୁ  ତେ  ॥  2 ॥

କଳ୍ୟାଣୀ  କମଲେ  କାଂତେ  କଳ୍ୟାଣପୁରନାୟିକେ  ।
କାରୁଣ୍ୟକଲ୍ପଲତିକେ  ପଦ୍ମାଵତି  ନମୋଽସ୍ତୁ  ତେ  ॥  3 ॥

ସହସ୍ରଦଳପଦ୍ମସ୍ଥେ  କୋଟିଚଂଦ୍ରନିଭାନନେ  ।
ପଦ୍ମପତ୍ରଵିଶାଲାକ୍ଷୀ  ପଦ୍ମାଵତି  ନମୋଽସ୍ତୁ  ତେ  ॥  4 ॥

ସର୍ଵଜ୍ଞେ  ସର୍ଵଵରଦେ  ସର୍ଵମଂଗଳଦାୟିନୀ  ।
ସର୍ଵସମ୍ମାନିତେ  ଦେଵୀ  ପଦ୍ମାଵତି  ନମୋଽସ୍ତୁ  ତେ  ॥  5 ॥

ସର୍ଵହୃଦ୍ଦହରାଵାସେ  ସର୍ଵପାପଭୟାପହେ  ।
ଅଷ୍ଟୈଶ୍ଵର୍ୟପ୍ରଦେ  ଲକ୍ଷ୍ମୀ  ପଦ୍ମାଵତି  ନମୋଽସ୍ତୁ  ତେ
॥  6 ॥

ଦେହି  ମେ  ମୋକ୍ଷସାମ୍ରାଜ୍ୟଂ  ଦେହି  ତ୍ଵତ୍ପାଦଦର୍ଶନମ୍  ।
ଅଷ୍ଟୈଶ୍ଵର୍ୟଂ  ଚ  ମେ  ଦେହି  ପଦ୍ମାଵତି  ନମୋଽସ୍ତୁ  ତେ  ॥  7 ॥

ନକ୍ରଶ୍ରଵଣନକ୍ଷତ୍ରେ  କୃତୋଦ୍ଵାହମହୋତ୍ସଵେ  ।
କୃପୟା  ପାହି  ନଃ  ପଦ୍ମେ  ତ୍ଵଦ୍ଭକ୍ତିଭରିତାନ୍  ରମେ  ॥  8 ॥

ଇଂଦିରେ  ହେମଵର୍ଣାଭେ  ତ୍ଵାଂ  ଵଂଦେ  ପରମାତ୍ମିକାମ୍  ।
ଭଵସାଗରମଗ୍ନଂ  ମାଂ  ରକ୍ଷ  ରକ୍ଷ  ମହେଶ୍ଵରୀ  ॥  9 ॥

କଳ୍ୟାଣପୁରଵାସିନ୍ୟୈ  ନାରାୟଣ୍ୟୈ  ଶ୍ରିୟୈ  ନମଃ  ।
ଶୃତିସ୍ତୁତିପ୍ରଗୀତାୟୈ  ଦେଵଦେଵ୍ୟୈ  ଚ  ମଂଗଳମ୍  ॥  10 ॥

